
ভারতের রাষ্ট্রীয় আতিথেয়তাই প্রমাণ করে খালেদা জিয়ার সফর সফল

চট্টগ্রামে গতকাল খালেদা জিয়ার ভারত সফর ও বাংলাদেশের স্বার্থবিষয়ক গোলটেবিল আলোচনায় বক্তব্য রাখেন প্রফেসর ড. হাসান মোহাম্মদ : নয়া দিগন্ত
সাউথ এশিয়া ইয়ুথ ফর পিস অ্যান্ড প্রসপারিটি সোসাইটির উদ্যোগে গতকাল বিকেলে চট্টগ্রাম জেলা পরিষদ মিলনায়তনে ‘খালেদা জিয়ার ভারত সফর ও বাংলাদেশের স্বার্থ’ শীর্ষক গোলটেবিল বৈঠক অনুষ্ঠিত হয়।
এতে বক্তারা বলেন, দেশনেত্রী বেগম খালেদা জিয়াকে ভারত সরকার একজন মতাসীন রাষ্ট্রপ্রধানের মর্যাদা দিয়েছে। দেশ চালাতে বর্তমান সরকারের ব্যর্থতায় বিএনপির জনপ্রিয়তা বেড়ে যাওয়ার বাস্তবতায় ভারত তাকে এ সফরের আমন্ত্রণ জানায়। ভারতের রাষ্ট্রপতি কোনো একটি দলের সাথে নয় বরং বাংলাদেশের সাথে সম্পর্কোন্নয়নের আগ্রহ প্রকাশ করেছেন। খালেদা জিয়া সীমান্তে হত্যা বন্ধ, ট্রানজিট, টিপাইমুখ বাঁধের মতো জাতীয় গুরুত্বপূর্ণ ইস্যু নিয়ে বাংলাদেশের জনগণের দাবি ভারত সরকারের কাছে তুলে ধরেছেন। সার্বিক মূল্যায়নে বেগম জিয়ার ভারত সফর সফল হয়েছে।
বক্তারা আরো বলেন, ১-১১ সরকারের আমলে ফখরুদ্দীন-মইন উদ্দিনের সাথে মতায় আসার নীলনকশার অংশ হিসেবে শেখ হাসিনা নিজের স্বার্থে দেশ ও জনগণকে ছেড়ে বিদেশে চলে গিয়েছিলেন। কিন্তু দেশনেত্রী বেগম খালেদা জিয়া দেশের ১৬ কোটি মানুষের কথা ভেবে নানামুখী চাপের মধ্যেও বিদেশে যাননি। বেগম জিয়া বলেছিলেন, বাঁচলে এ দেশে বাঁচব, মরণ হলে এদেশেই মরব। এ দেশ ছেড়ে কোথাও যাবো না। তারা বলেন, খালেদা জিয়ার ভারত সফর সফল হওয়ায় আওয়ামী লীগ নেতারা নার্ভাস হয়ে গেছেন। সফরের সময় ও পরে আওয়ামী লীগ নেতাদের আবোল-তাবোল বক্তব্য তাদের দিশেহারা ভাবই প্রমাণ করে।
গোলটেবিল আলোচনায় সভাপতিত্ব করেন চট্টগ্রাম বিশ্ববিদ্যালয় শিক সমিতির সাবেক সভাপতি ড. হাসান মোহাম্মদ। প্রবন্ধ উপস্থাপন করেন চবি নৃবিজ্ঞান বিভাগের শিক সাজ্জাদুল হক। গোলটেবিল আলোচনায় নির্ধারিত বক্তব্য রাখেন চবি শিক সমিতির সাবেক সভাপতি ও রাজনীতি বিজ্ঞান বিভাগের চেয়ারম্যান ড. মুনির আহমদ চৌধুরী, চবি শিক সমিতির সভাপতি ড. মোজাফ্ফর আহমদ চৌধুরীসহ বিশিষ্ট শিাবিদ ও পেশাজীবী নেতৃবৃন্দ।
	
	
	


